
BILBAO ORKESTRA SINFONIKOA

Zuzendari titular eta artistikoa, Günter Neuhold

Bilbao Orkestra Sinfonikoak 1922ko martxoaren 8an eman zuen lehenengo kontzertua, Arriaga antzokian, Armand Marsicken zuzendaritzapean.

Sortu zenetik, honakoak izan ziren orkestraren zuzendari titularrak: Armand Marsick, Vladimir Golschmann, Jesús Arámbarri, José Limantour, Antoine de Babier, Rafael Frühbeck de Burgos, Alberto Bolet, Pedro Pirfano, Urbano Ruiz Laorden ,Theo Alcántara eta Juanjo Mena. 2008ko uztailaz geroztik Günter Neuhold da orkestraren zuzendari titular eta artistikoa..

2003ko uztailean, Valery Gergievek BOS gonbidatu zuen, Juanjo Menaren zuzendaritzapean, San Petersburgoko Mariinski antzokian aritzeko, hiriaren 300. urteurrena ospatzeko ekitaldietan. Kontzertu horrek berebiziko garrantzia izan zuen orkestraren nazioarteko proiekzioan; izan ere, sarritan gonbidatzen dute Nanteseko Les folles journées eta Marseillako La Roque D'Antheron jaialdietan.

Izaera historikoko birez gain, BOS sarritan aritu da Madrileko Auditorio Nazionalean eta Donostiako Musika Hamabostaldian, bai eta Santanderreko Nazioarteko Jaialdian, Pariseko Jaialdian, Cuencako Eliz Musikako Jaialdian eta Ibermusicako "Munduko Orkestrak" zikloan. 1998ko martxoan Carmelo Bernaola, Cristóbal Halffter eta Luis de Pablo musikagileak Madrileko Complutense Unibertsitateko Honoris Causa Doktore izendatzeko ekitaldiko kontzertuan aritzeko gonbidatu zuten, eta hiru maisuen lanak interpretatu zituzten. 1998an Euskadiren ordezkari izan zen Lisboako Erakusketa Unibertsalean, eta 1999an Bilboko Euskalduna Jauregiaren inaugurazioan hartu zuen parte.

BOSek zuzendari ospetsu asko izan ditu, besteak beste, Enrique Fernández Arbós, Bartolomé Pérez Casas, Ataulfo Argenta, Hans Von Benda, Eduardo Toldrá, Sir Malcolm Sargent eta Igor Markevitch, bai eta Charles Dutoit,  Ros Marbá, García Asensio, Jerzy Semkow, Josep Pons eta Aldo Ceccato ere. Maurice Ravel, Jesús Guridi, Pablo Sorozábal, Jesús Arambarri, Krzysztof Penderecki, Carmelo Bernaola, Luis de Pablo, Ernesto eta Cristóbal Halffterren esku ere instrumentatua izan da, eta beste musikagile batzuk ere aritu dira beren lanak zuzentzen. 

BOS, bere ibilbide lzuean, bakarlari handienetako batzuekin aritu da: José Iturbi, Arturo Rubinstein, Jacque Thibaud, Vladimir Horowitz, Fritz Kreisler, Joseph Szigeti, Henryk Szeryng, Vlado Perlemuter, Mstilav Rostropovich, Salvatore Accardo, Rugiero Ricci, Joaquín Achúcarro, Felix Ayo, Nicanor Zabaleta, Maurice André, Mischa Maisky, Uto Ughi, Narciso Yepes, Alicia de Larrocha, Boris Belkin, Ivo Pogorelich, Jean Pierre Rampal, Viktoria Mullova, Asier Polo, Truls Mork eta Frank Peter Zimmermannekin, besteak beste. Ahotsen artean, ondokoak aipatu ditzakegu: Victoria de los Angeles, Montserrat Caballé, Alfredo Kraus, Plácido Domingo eta Luciano Pavarotti, bai eta Bilboko Koral Elkartea, Donostiako Orfeoia eta EHUko Abesbatza ere.

Grabatutako diskoen artean, Jesús López Cobosekin grabatutako Arriagaren lanak (1985), Usandizagaren Mendi-Mendiyan opera eta Guridiren Amaya opera eta El Caserío zartzuela nabarmentzen dira, denak ere Naxos disko-etxerako. Konpainia horretarako, euskal musikari buruzko bilduma interesgarria osatu du, izan ere, Arambarri, Guridi, Arriaga, Isasi eta Sarasateren lanak grabatu ditu CDetan, Juanjo Menaren zuzendaritzapean.

Euskalduna Jauregiko abonoko denboraldiaz gain, Bizkaiko herrietan aritzen da, OLBEren operetan kolaboratzen du eta birak eta irteerak egiten ditu. Horretaz gain, 1985az geroztik kontzertu didaktikoak egiten ditu -aitzindaritzat har dezakegu ekimen mota honetan-.

BOSen jarduerak zale ugarien laguntzari eta Babesleen -Bizkaiko Foru Aldundia eta Bilboko Udala- ekarpenei esker garatzen dira.

Günter Neuhold

Zuzendaria

Grazen jaio zen 1947an. Orkestra-zuzendaritza ikasi zuen bere hiriko Hochschulen, eta hobekuntza-ikastaroak jaso zituen Franco Ferrararekin Erroman eta Hans Swarowskyrekin Vienan. 1972 eta 1980. urteen artean, Alemaniako Errepublika Federaleko eskaintza ugari jaso zituen, eta Kapellmeister izatera heldu zen Hannover eta Dortmunden.

Orkestra-zuzendaritzako lehiaketa ugari irabazi zituen: Florentzian (1976), San Remon (1976), Vienan (1977), Salzburgon (1977) eta Milanen (1977). Ondorioz, karrera luze bati hasiera emateko aukera izan zuen. Era berean, Wiener Philharmoniker eta Symphoniker, Milango Scala eta Erroma, Torino eta Milango RAIren Orkestren gonbidapenak jaso zituen.

1981-1986 aldian, Arturo Toscanini Orkestra Sinfonikoko eta Parmako Teatro Regio antzokiko musika zuzendaria izan zen. 

1986 eta 1990. urteen artean, Flandesko (Anberes) Erret Filarmonikoaren zuzendari titularra eta zuzendari artistikoa izan zen, eta, orkestra horretan, lan handia egin zuen kalitate artistikoko maila handia lortuz. Orkestra horrekin batera, zenbait bira egin zituen Italia, Alemania, Britainia Handia, Frantzia, Amsterdameko Concertgebouw eta Vienako Musikvereinen. 

1989tik 1995era, musikako zuzendari nagusia izan zen Karlsuheko Badisches Staatstheater delakoan, eta, 1995etik 2002ra, Bremengo Antzokiko musikako zuzendari nagusia eta zuzendari artistikoa (Theater der Freien Hansestadt Bremen).

Orkestra ugari zuzendu ditu: Wiener Philarmoniker eta Symphoniker, Dresdeko Staatskapelle, Philarmonia Orchestra, Orchestre National de France, Orchestre Sinfoniche della Radio di Berlin, Köln, Hamburg, Leipzig, Baden Baden, Stuttgart, Erromako Orchestre RAI, Maggio Musicale Florentino, Capitole de Toulouse, Madrilgo Orkestra Sinfonikoa, RTVE, Sevilla, Galizia, Kanaria Handia, Tenerife, Bilbao, Euskadi, Valentzia, Bartzelonako Liceu, Lisboa, Gulbenkian, Tokyo Philharmonic eta Metropolitan, Moskuko Tchaikovsky Irratiaren Orkestra, ABC Australia Melbourne, Canadian B.C. Vancouver, Calgary, Mexiko, eta Sâo Paulo eta Buenos Aireseko Orkestra Sinfonikoak.

Operako antzokirik garrantzitsuenetan izan da zuzendari: Milan, Erroma, Napoli, Venezia,  Palermo, Bologna, Genoa, Viena, Berlin, Dresden, Munich, Leipzig, Zurich, Geneva, Madril, Montecarlo, Paris, Tolosa (Frantzia), Bordele, Estrasburgo, Marseilla, Lisboa, Bilbao, Graz, Oslo, Göteborg, Philadelphia eta Buenos Airesen.

Ospe handiko jaialdietan hartu du parte: Salzburger Festspiele, Radio France Montpellier, Granada, Flanders, R. Strauss Dresden, Enescu Bukarest Jaialdia, Santander, Rhin-Strasbourgeko Opera eta Veneziako Biennalen.

Bere diskografia zabalean, grabazio hauek nabarmendu behar dira: Bizarurdinen gaztelua (Bartók), La Damnation de Faust (Berlioz), Der Vampyr (Marschner), Pucciniren Madama Butterfly (1904ko bertsioa) - (Orphée d’Or 2003), eta Bachen Tetralogia, (Wagner), Pasioa San Mateoren liburutik, Verdi (Requiem), Bartók (Kontzertua orkestrarako), Stravinsky (Udaberriaren kontsakrazioa), Mahler, Brahms (1. sinfonia), Bruckner (4. sinfonia), J. Strauss, Kodály, Schreker, Wolf – Ferrari, Schnittke, Schulhoff, Tchaikovsky, Liebermann eta Rihmen lan sinfonikoak. Lehen aipatu dugun Wagnerren tetralogiaren grabazioa erreferentziatzat hartzen da sail ekonomikoen barruan.

1999an, “Austriako Errepublikako merituaren ohorezko zilarrezko domina” jaso zuen.

Actividad de Günter Neuhold con la BOS
Desde 1999 Günter Neuhold ha dirigido en seis ocasiones a la BOS. En cuatro ocasiones dentro de la Temporada Sinfónica de la BOS y en otras dos ocasiones dentro de la Temporada de ópera de la ABAO

	BOS
	Prog.
	Fechas
	Compositor
	Obras

	00-01
	16
	19 y 20 abril

2001
	Strauss
	Don Juan

	
	
	
	Chaikovsky
	Pezzo capriccioso

	
	
	
	L. Beethoven
	Sinfonía nº 8

	03-04
	11
	4 y 5 marzo

2004
	L. Beethoven
	Obertura de Las Criaturas de Prometeo

	
	
	
	A. H. Schnittke
	Concierto para piano y cuerdas

	
	
	
	A. Bruckner
	Sinfonía nº 3 en re menor

	05-06
	4
	17 y 18

noviembre

2005
	L. de Pablo
	Frondoso misterio, concierto para violonchelo  y orquesta

	
	
	
	Z. Kodály
	Danzas de Galanta

	
	
	
	S. Kodály
	Háry János, suite

	06-07
	16
	24 y 25 mayo

2007
	L. Beethoven
	Triple concierto para violín, violonchelo y orquesta

	
	
	
	F.Schubert
	Sinfonía nº 9 en do mayor, “La grande”

	07-08
	9


	7 y 8 febrero

2008
	S. Barber
	Concierto para violín y orquesta, op. 14

	
	
	
	H. Berlioz
	Sinfonía Fantástica, op. 14


	ABAO
	Fechas
	Compositor
	Opera
	Director
	Orquesta

	99-00
	22, 25 y 28

enero 2000
	Richard

 Strauss
	Der Rosenkavalier
	Günter 

Neuhold
	BOS

	02-03
	19, 22, 25  y 28 

octubre 2002
	Richard 

Wagner
	Götterdämmerung
	Günter 

Neuhold
	BOS

